
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-9359/21 

Datum: 01.02.2022. godine 

 

Na osnovu člana 70. Zakona o javnim nabavkama BiH („Službeni glasnik BiH“ broj 39/14) i člana 

110. Statuta Općine Jajce („Službene novine Općine Jajce“, broj 3/08), u postupku javne nabavke 

radova koji se odnose na nabavku i ugradnju kolske vage za potrebe deponije komunalnog otpada, 

općina Jajce, putem konkurentskog zahtjeva za dostavu ponuda, broj nabavke 02-11-7-9359/21, čije 

obavještenje o nabavci je objavljeno na portalu javnih nabavki pod brojem 1190-7-3-109-3-96/21 od 

14.12.2021. godine, Općinski načelnik donosi 

 

 

O D L U K U 

o poništenju postupka javne nabavke 

 

I 

Postupak javne nabavke radova koji se odnose na nabavku i ugradnju kolske vage za potrebe deponije 

komunalnog otpada  SE PONIŠTAVA. 

 

II 

Postupak se poništava u skladu sa članom 69. stav (2) tačka e) Zakona o javnim nabavkama BiH 

(cijene svih prihvatljivih ponuda su znatno veće od osiguranih sredstava za predmetnu nabavku). 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na nabavku i 

ugradnju kolske vage za potrebe deponije komunalnog otpada, općina Jajce, putem konkurentskog 

zahtjeva za dostavu ponuda čije obavještenje je objavljeno na portalu javnih nabavki pod brojem 

1190-7-3-109-3-96/21 od 14.12.2021. godine. 

U predmetnom postupku javne nabavke rješenjem općinskog načelnika broj 02-11-7-9359/21 od 

09.12.2021. godine imenovana je komisija za javne nabavke. 

Komisija za javnu nabavku je ugovornom organu dostavila izvještaj o toku i završetku e-Aukcije od 

11.01.2022. godine, zapisnik o ocjeni ponuda i preporuku o izboru najpovoljnijeg ponuđača broj 02- 

11-7-9359/21 od 12.01.2022. godine. 

U postupku je utvrđeno da je komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su blagovremeno zaprimljene 3 (tri) ponude i to ponude privrednih društava: 

1. „TAS-KOMERC“ d.o.o. Brčko 

2. „KOMOTIN“ d.o.o. Jajce 

3. „MUKIĆ-KOMERC“ d.o.o. Jajce 

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su ponuđači preuzeli tendersku dokumentaciju sa portala javnih nabavki. 

Ocjenom zaprimljenih ponuda komisija je utvrdila da su zaprimljene ponude dostavljene u skladu sa 

postavljenim uslovima u konkurentskom pozivu, tj. ponude sadrže tražena dokumenta te su ponuđači 

ocijenjeni kao kvalifikovani. 

Nakon ocjene kvalifikacije ponuđača prešlo se na finansijsku evaluaciju ponuda te provjeri računskih 

operacija u cilju utvrđivanja eventualnih računskih greški. Prilikom provjere računskih operacija, 

komisija je uočila računsku grešku u ponudi ponuđača „TAS-KOMERC“ d.o.o. Brčko. Ponuđaču je 

upućen zahtjev za prihvatanjem ispravke računske greške i ponuđač je u ostavljenom roku dostavio 

odobrenje za ispravku. U ponudama ostalih ponuđača komisija je utvrdila da nema računskih grešaka. 

Tenderskom dokumentacijom u ovom postupku javne nabavke predviđeno je zakazivanje e-Aukcije na 

koju su pozvani kvalifikovani ponuđači, te je nakon njenog održavanja, utvrđena konačna rang-lista 

(prema kriteriju najniža cijena): 

1. „TAS-KOMERC“ d.o.o. Brčko 

- ponuđena cijena sa PDV-om iznosi 34.378,56 KM 

- ponuđena cijena bez PDV-a iznosi 29.383,39 KM 

2. „KOMOTIN“ d.o.o. Jajce 

 - ponuđena cijena sa PDV-om iznosi 42.317,70 KM 

 - ponuđena cijena bez PDV-a iznosi 36.168,98 KM 

3. „MUKIĆ-KOMERC“ d.o.o. Jajce 

- ponuđena cijena sa PDV-om iznosi 45.270,03 KM 

- ponuđena cijena bez PDV-a iznosi 38.692,34 KM 

 

Komisija je preporučila ugovornom organu da se predmetni ugovor dodijeli prvorangiranom ponuđaču 

„TAS-KOMERC“ d.o.o. Brčko čija cijena sa PDV-om iznosi  34.378,56 KM.  

Na osnovu preporuke Komisije donesena je Odluka o izboru najpovoljnijeg ponuđača, broj 02-11-7-

9359/21 dana 13.01.2021. godine, kojom je kao najpovoljniji ponuđač za nabavku i ugradnju kolske 

vage za potrebe deponije komunalnog otpada odabran „TAS-KOMERC“ d.o.o. Brčko. Tačkom 4. 

navedene odluke propisano je da je odabrani ponuđač bio dužan u roku od 3 dana od dana prijema 

odluke dostaviti ugovornom organu dokumentaciju koja je zahtijevana tenderskom dokumentacijom. 

U suprotnom, ugovorni organ postupa u skladu sa članom 72. stav (3) Zakona o javnim nabavkama 

BiH. 

Izabrani ponuđač je u ostavljenom roku od tri dana dostavio dodatnu dokumentaciju, međutim, 

uvidom u istu utvrđeno je da nije dokazao svoju ličnu sposobnost u skladu sa članom 45. stav (1) tačka 

a) Zakona o javnim nabavkama, a u vezi sa tačkom 12.1. a) tenderske dokumentacije. Naime, ponuđač 

koji je odabran kao najpovoljniji bio je dužan dostaviti original ili ovjerenu kopiju izvoda iz kaznene 

evidencije Suda BiH i suda prema sjedištu pravnog lica, odnosno kandidata/ponuđača, kojim dokazuje 

da u krivičnom postupku nije osuđen pravosnažnom presudom za krivična djela organizovanog 

kriminala, korupciju, prevaru ili pranje novca, u skladu sa važećim propisima u BiH ili zemlji u kojoj 

je registrovan. Ponuđač „TAS-KOMERC“ d.o.o. Brčko nije dostavio izvod iz kaznene evidencije Suda 

BiH. Budući da je jasno naznačeno da svaki ponuđač mora kumulativno dostaviti potvrdu Suda BiH i 

suda prema svom sjedištu, a isto je potrebno jer nema definisan jedinstveni registar na nivou BiH u 

koji bi se upisivale pravomoćne presude za osuđene za krivična djela učešća u kriminalnoj organizaciji 

za korupciju, prevaru i pranje novca, utvrđeno je da prvorangirani ponuđač „TAS-KOMERC“ d.o.o. 

Brčko nije dokazao u potpunosti svoju ličnu sposobnost. Nakon proteka ostavljenog roka od tri dana, 

ponuđač je naknadno dostavio traženi izvod iz Suda BiH, međutim, s obzirom na to da je proteklo 12 

dana od dana primitka odluke o izboru (ponuđaču je odluka dostavljena 18.01.2022. godine, a 

ugovorni organ je izvod iz Suda BiH poslan poštom 31.01.2022 zaprimio 01.02.2022. godine), 

ponuđač je propustio dostaviti originale ili ovjerene kopije dokumentacije iz člana 45. ZJN u roku koji 

je odredio ugovorni organ, te se u tom slučaju, a u skladu sa članom 72. stav (3) tačka a) ZJN, ugovor 

može dodijeliti drugorangiranom ponuđaču. Na osnovu naprijed utvrđenih činjenica, komisija je 

preporučila ugovornom organu da, ukoliko finansijska sredstva mogu biti osigurana s obzirom na to da 

je cijena drugorangirane ponude veća od procijenjene vrijednosti ove nabavke (procijenjena vrijednost 

je 30.000,00 KM bez PDV-a), ugovor dodijeli drugorangiranom ponuđaču, ili da se predmetni 

postupak javne nabavke poništi u skladu sa članom 69. stav (2) tačka e) Zakona o javnim nabavkama 

BiH.  

 

 

 

 

 



3 

 

 

 

 

Ugovorni organ je odlučio da poništi postupak javne nabavke „Nabavka i ugradnja kolske vage za 

potrebe deponije komunalnog otpada“ jer su cijene svih prihvatljivih ponuda znatno veće od 

osiguranih sredstava za ovu predmetnu nabavku. 
 

 

 

 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 5 (pet) dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 5 (pet) dana od dana prijema ove odluke u skladu sa članom 99. i 101. Zakona 

o javnim nabavkama. 

 

 

 

 

 

 

Dostaviti:                                                                                                            Općinski načelnik 

- Ponuđačima            Edin Hozan 

- Služba finansija Općine Jajce                                                                                                      

- Službenik za informisanje 

- a/a            


